ÚTSKRIFT ÚR FUNDAGERÐABÓK

SVEITARSTJÓRNAR HÚNAÞINGS VESTRA

135. Fundur.

Árið 2007, fimmtudaginn 14. júní kom sveitarstjórn Húnaþings vestra saman til 135. fundar í Félagsheimilinu á Hvammstanga kl. 15:00. Oddviti setti fundinn. Mætt undirrituð. Oddviti gerði tillögu um eftirfarandi breytingu á dagskrá: Við bætist 6. liður; kosningar skv. 57. gr. samþykktar um stjórn og fundarsköp Húnaþings vestra og 7. liður; Sumarleyfi sveitarstjórnar. Samþykkt með 7 atkvæðum.
Gengið var til dagskrár.

1. Fundargerðir byggðarráðs. Guðný Helga kynnti: 

a) Fundargerð 490. fundar frá 14. maí sl. Fundargerðin er í 10 liðum. Fundargerðin samþykkt með 7 atkvæðum.

b) Fundargerð 491. fundar frá 21. maí sl. Fundargerðin er í 6 liðum. Fundargerðin samþykkt með 7 atkvæðum.

c) Fundargerð 492. fundar frá 29. maí sl. Fundargerðin er í 10 liðum. Lagðar fram svohljóðandi tillögur varðandi 1. dagskrárlið. Sveitarstjórn Húnaþings vestra samþykkir að öryggismyndavélakerfi í sundlaug Íþróttamiðstöðvar Húnaþings vestra verði endurnýjað á árinu 2007. Áætlaður kostnaður er kr. 2.5 millj. Sveitarstjórn samþykkir að kostnaði við kaup og uppsetningu búnaðarins verði mætt með lækkun á framlagi til kaupa á leiktæki á sundlaugarsvæði sem er kr. 3.millj. í fjárhagsáætlun ársins 2007. Tillagan samþykkt með 7 atkv. Tillaga varðandi 8. lið. Sveitarstjórn Húnaþings vestra samþykkir að ráða Svein Benónýsson í stöðu íþrótta- og tómstundafulltrúa Húnaþings vestra. Tillagan samþykkt með 4 atkvæðum. Oddur Sigurðarson bókaði eftirfarandi. „Sit hjá þar sem ég hef allan tíman verið á móti útfærslunni á þessu starfi.“ Aðrir liðir fundargerðarinnar samþ. með 7 atkv.
d) Fundargerð 493. fundar byggðarráðs frá 4. júlí sl. Fundargerðin er í 9 liðum.  Tillaga varðandi 1. dagskrárlið. Sveitarstjórn Húnaþings vestra samþykkir að taka upp viðræður við verktaka um allt að 6 mánaða framlengingu á þjónustusamningi um sorphirðu í Húnaþingi vestra en samningurinn rennur út þann 30. júní nk. Tillaga varðandi 2. dagskrárlið. Við eftirgrenslan sveitastjóra með viðræðum við lögmenn, hefur komið fram að sameiginlegt tilboð skólabílstjóra í leiðir nr. 1-9. kunni að stangast á við samkeppnislög nr. 44/2005 og vegna formgalla við samningsgerð vegna leiðar nr. 10. Þá samþykkir sveitarstjórn Húnaþings vestra að hafna öllum framkomnum tilboðum í skólaakstur fyrir Húnaþing vestra skólaárin 2007/2008-2010/2011. Sveitarstjórn samþykkir jafnframt að láta til þess bæran aðila yfirfara útboðsgögn og að bjóða skólaaksturinn út að nýju. Tillaga varðandi 5. dagskrárlið. Sveitastjórn Húnaþings vestra samþykkir að vísa bréfi Eftirlitsnefndar með fjármálum sveitarfélaga til endurskoðunar fjárhagsáætlunar ársins 2007. Við endurskoðun áætlunarinnar og undirbúning og gerð fjárhagsáætlunar ársins 2008 skal leita allra leiða til að bæta rekstrargrundvöll sveitarfélagsins. Tillaga varðandi 1. dagskrárlið borin upp. Samþykkt með 7 atkvæðum. Tillaga varðandi 2. dagskrárlið borin upp. Samþykkt með 7 atkvæðum. Tillaga varðandi 5. dagskrárlið borin upp. Samþykkt með 7 atkvæðum.      7. liður fundargerðarinnar borinn upp sérstaklega og samþykktur með 5 atkv. Eftirfarandi bókun lögð fram frá fulltrúum T- lista. „Á byggðarráðsfundi 4. júní skilaði nefnd tillögum að úthlutunarreglum vegna byggðakvóta fyrir fiskveiðiárið 2006-7. Til úthlutunar eru 68 tonn. Þá var lagður fram útreikningur um skiptingu kvótans, sem fylgja ætti með úthlutunarreglum til ráðuneytisins. Fulltrúi T-listans í byggðaráði gerði athugasemdir við tillöguna og taldi að fara ætti eftir úthlutunarreglugerð frá fyrra ári. Það var túlkun nefndarinnar að vegna breytingar á lögum um byggðakvóta gengi sú úthlutun ekki. Eftir fund byggðarráðs mánudaginn 4. júní kom í ljós að þeir útreikningar sem úthlutunin byggði á voru rangir. Ekki var fulltrúa T-listans tilkynnt um þessa skekkju í útreikningi, eða boðað til fundar í byggðarráði sem hefði verið eðlilegt í ljósi rangra upplýsinga eða sótt hefði verið um frest til að skila inn tillögum, en skilafrestur á tillögum rann út þennan dag. Niðurstaða tillögunnar er  að tvær útgerðir fá úthlutað byggðakvóta Húnaþings vestra fyrir fiskveiðiárið 2006-7. Önnur útgerðin veiddi á síðast ári 200 tonn og fær 36 tonn í úthlutun, en hin veiddi 34 tonn og fær 32. T-listinn telur niðurstöðuna óviðunandi. Oddur Sigurðarson óskaði bókað: Ég undirritaður tók þátt í þessum útreikningsmistökum og harma það mjög. Ég lét samstarfsfólk mitt og oddvita vita af því um leið og ég tók eftir þeim. Mér finnst lágmarks kurteisi af T-lista mönnum að fara með réttar tölur í bókun sinni.“ Aðrir liðir fundargerðarinnar bornir upp og samþ. með 7 atkv.

e) Fundargerð 494. fundar frá 11. júní sl. Fundargerðin er í 12 liðum. Tillaga varðandi 3. dagskrárlið. Sveitarstjórn Húnaþings vestra samþykkir með áorðinni breytingu á 5. gr. framlagðan samstarfssamning sveitarfélaga á Norðurlandi vestra í menningarmálum. Tillagan samþykkt með 7 atkvæðum.  Tillaga varðandi 4. dagskrárlið. Sveitarstjórn Húnaþings vestra samþykkir framlagðar innkaupareglur fyrir Húnaþing vestra ásamt tillögu byggðaráðs um breytingu á viðmiðunarfjárhæðum og að leitast skuli við að kaupa vöru og þjónustu í Húnaþingi vestra enda sé varan og þjónustan sambærileg að gæðum og verði og það sem boðið er annars staðar. Tillagan samþykkt með 7 atkv.  Tillaga varðandi 11. dagskrárlið. Sveitarstjórn Húnaþings vestra samþykkir að óska eftir því að Fiskistofa meti sérstaklega möguleika BBH-útgerðar ehf að fá úthlutun skv. f-lið reglna Húnaþings vestra um úthlutun byggðakvóta á fiskveiðiárinu 2006-2007. Samþykkt með 7 atkvæðum. Aðrir liðir fundargerðarinnar bornir upp og samþykktir samhljóða með 7 atkvæðum.

2. Fundur 82. fundar félagsmálaráðs frá 31. maí sl.í 5 liðum.  Fundargerð samþykkt með 7 atkvæðum. 

3. Fundargerð 80. fundar landbúnaðarráðs frá 12. júní sl. Í þremur liðum. Tillaga varðandi 2. dagskrárlið. Sveitarstjórn Húnaþings vestra samþykkir tillögu landbúnaðarráðs um skiptingu styrkvegafjár 2007 með fyrirvara um staðfestingu Vegagerðarinnar á framlagi ársins þ.e. kr. 4,5 millj. Samþykkt með 7 atkvæðum. Aðrir liðir fundargerðarinnar samþykktir með 7 atkvæðum.

4. Fundargerð menningar- og tómstundaráðs. Frá 23. maí sl. Fundargerð er í 3 liðum. Samþ. með 7 atkvæðum.

5. Fundargerðir skipulags- og umhverfisráðs. 

a) Fundargerð nr. 125. fundar frá 29. maí. sl. Fundargerðin er í 4 liðum. Rakel tekur ekki afstöðu til 2. liðar c. vegna vanhæfis. Fundargerðin samþykkt með 7 atkvæðum.

b) Fundargerð 126. fundar frá 12. júní sl. Fundargerðin er í 10 liðum. Heimir tekur ekki afstöðu til 9. liðar vegna vanhæfis. Fundargerðin samþykkt með 7 atkvæðum.

6. Kosningar samkvæmt 57. gr. um stjórn og fundarsköp Húnaþings vestra. 

a) Kosning oddvita og varaoddvita. Kosnar Elín R. Líndal oddviti og Guðný Helga Björnsdóttir varaoddviti með 4 atkvæðum.

b) Kosning aðal- og varamanna í byggðaráð.  Aðalmenn: Guðný Helga Björnsdóttir, Þ. Karl Eggertsson; Heimir Ágústsson. Varamenn: Rakel Runólfsdóttir, Elín R. Líndal, Stefán Böðvarsson.  Áheyrnarfulltrúi S-lista er Oddur Sigurðarson og til vara Elín Jóna Rósinberg. Samþykkt með 6 atkv.

7. Sumarleyfi sveitarstjórnar. Sveitarstjórn Húnaþings vestra samþ. að fella niður reglulega fundi sveitarstjórnar í júlí og ágúst. Næsti fundur verður haldinn þann 29. ágúst nk. Og kemur hann í stað reglulegs fundar í sept. Samþ. með 7 atkvæðum. Fundargerð upplesin og samþykkt. Fundi slitið kl. 18:10. 

